
దకముల సేవకావలిఁకి దత్క్షణమాత్రన జన్మజన్మబం

ధకత సహాగతంబు లగుతత్తదనేకమహాఘసంఘముల్. 16


చ. వినుఁ డనయంబు గోవులు పవిత్రము గోవులు మంగళంబు ద

ద్ఘనఖురటంకశృంగపరిఘట్టదళద్ధరణీజశ్ఛటల్

కనుకని నవ్వుచుండుఁ బురఘస్మరమూర్ధజటాటవీనట

ద్ఘనపథసింధువార్లహరిగర్వభరార్భటిఁ బావనోన్నతిన్. 17


చ. ప్రతివసియించు గోవులఖురాగ్రములందుఁ సమస్తతీర్ణసం

తతియును సర్వపర్వతవితానము గొమ్ములమధ్యసీమ న

ద్భుతచరితుండు శంకరుఁడు భూధరకన్యయుఁ దాను నుండుఁ ద

ద్వితతకుచేభకుంభపరిదిగ్ధపటీరపవిత్రవక్షుఁడై. 18


క. కొనియాఁడు బితృగణంబులు

గొనియాడు ఋషివ్రజంబు గురుసమ్మదముల్

జనియించు వేల్పులకుఁ గం

దనిపెంపు(న) నరుండు గోవుదానము సేయన్. 19


శ్లో. గోమయం యమునా సాక్షా ద్గోమూత్రం నర్మదా శుభా,

గంగా క్షీరన్తు యాసాం వైకిం పవిత్ర మతః పరమ్. 20


శ్లో. గవా మఙ్గేషు తిష్ఠన్తి భువనాని చతుర్ధశ,

స్మా త్తస్మాచ్ఛివం మే స్యా దిహ లోకే పరత్ర చ. 21


క. అనుమంత్రంబులు చెప్పుచు

నొనరించును ధేనుథాన ముర్వీసురవ

ర్యున కెవ్వఁ డాతఁ డధికత

వినుతులు గను జగమునందు విశ్రుతలీలన్. 22


క. స్తుతిపూర్వకముగఁ బ్రదక్షిణ

మతిభక్తిఁ జరించు విప్రుఁ డావుల కతనిన్

